
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভেলুয়া
১৬৭




হীরামণ মাণিক দিয়া রাজারে ভুলায়।

বাড়ী বাইন্ধ্যা দিল রাজ়া থাকিতে তথায়॥

ভেলুয়ারে লইয়া সাধু এইখানে রয়।

পরের যতেক কথা কহি সমুদয়॥২০০

দুই খণ্ড শেষ হইল শুন সভাজন।

তিন খণ্ডি বিবরণ শুন দিয়া মন॥২০২





(৬)





রাংচাপুরে আবু রাজা তার গুণ গাই।

ধন দৌলতের সীমা তার নাই॥

দুরন্ত দুইষ্মন্যা[১] রাজা হগলেতে[২] ডরাই।

তার ডরে বাঘে ভইষে[৩] এক কুয়ায় জল খায়॥৪

পঞ্চশত সুন্দর নারী আছে তার ঘরে।

পরের ঘরের সুন্দর নারী তেও[৪] চুরি করে।

যেইখানে শুনে আবু রাজা আছে সুন্দর নারী।

চরলোক পাঠাইয়া আনে তারে ধরি॥৮

লোকের দুষ্মণ রাজা দেবতায় না মানে।

ধন দৌলত পরের নারী চুরি কইরা আনে॥

তার স্থানে রইল মদন ভেলুয়ারে লইয়া।

পরেতে হইল কিবা শুন মন দিয়া॥১২


কৌশল্যা নাপতানী ছিল রাংচাপুরে বাড়ী।

একদিন কামাইতে গেল মদন সাধুর পুরী॥

পুরীর মধ্যে দেখে নানা রত্ন অলঙ্কার।

মদন সাধুর বাড়ী খানা অতি চমৎকার॥১৬






	↑ দুইষ্মন্যা=দুষমণ, শত্রুতাপ্রিয়।

	↑ হগলেতে=সকলে।

	↑ ভইষে=মহিষে।

	↑ তেও=তবুও

